
Ho Administrasaun Biden-Harris nian, Estadus Unidus daudaun ne’e revitaliza ami-nia parseria
multilaterd]l sira hodi promove ita-nia prosperidade, seguransa no valér hirak ne’ebé ita
kompartilla iha Indo-Pasifiku. ASEAN maka sentru husi ami-nia vizaun ba Indo-Pasifiku, ne’ebé
inklui kompromisu firme ida ba ASEAN nu’udar arkitetura rejional sentrdl no ami-nia apoiu
forte ba ASEAN nia perspetiva sira kona-ba Indo-Pasifiku. Bazeia ba ami-nia parseria no
amizade ne’ebé metin ho Timor-Leste, Estadus Unidus kontinua {6 apoiu ba Timor-Leste ninia
adezaun ba ASEAN, respeita nafatin katak desizaun ikus liu kabe ba ASEAN nia membru sira.

Ita-nia nasaun sira, ne’ebé konta ho populasaun hamutuk ema biliaun ida, iha ligasaun bazeia ba
lasus ansestrais, komérsiu forte, no relasaun investimentu hirak ne’ebé buras ba bebeik. Lakleur
tan, ita hein katak movimentasaun ema komersiante no turista sira miliaun resin bele hahu fila-
fali entre ita-nia nasaun sira tanba lasus povu-ba-povu maka baze fundamental husi ita-nia
relasaun. Lasus hirak ne’e hatudu momoos importansia husi rejiaun Indo-Pasifiku ida ne’ebé
nakloke, segura no prosperu.

Iha fulan Agostu ne’e, Sekretariu Estadu Antony Blinken no ministru negosiu estranjeiru sira
ASEAN nian halao sorumutuk hodi halo balansu kona-ba Estadus Unidus no ASEAN nia
parseria estratéjika no define ASEAN nia dalan ba futuru iha Sorumutuk Anudl Ministru
Negosiu Estranjeiru sira E.U.A. — ASEAN nian. Ami-nia parseria estratéjika ho ASEAN, nune’e
mos ami-nia parseria ho Timor-Leste, foka liuba ita-nia dezafiu urjente sira hanesan: luta hasoru
pandemia COVID-19, dezenvolve rekuperasaun ekondémika sustentavel, no atinje ita-nia objetivu
klimatiku sira.

Atu kombate ameasa ne’ebé mosu iha tinan rua ikus ne’e - COVID-19 — Estadus Unidus serbisu
hamutuk ho parseiru sira husi Timor-Leste no ASEAN hodi responde. Estadus Unidus Amérika
o ona asisténsia liu miliaun $ 1.7 ba Timor-Leste hodi kombate COVID-19. Ne’e inklui apoiu
ekipamentu esensial sira no apoiu sira seluk hodi reforsa sistema laboratériu Timor-Leste nian,
jere kontrolu infesaun, apoiu fornesimentu bee moos no saneamentu iha sentru satde sira, no
halo kampatfia sensibilizasaun ba komunidade sira atu prevene propagasaun COVID-19.

Iha nivel mundial, Estadus Unidus mods fornese ona dozes vasinas miliaun 110 resin, inklui dozes
vasinas miliaun 23 no apoiu osan kuaze miliaun $160 iha asisténsia emerjénsia COVID-19 ba
membru ASEAN sira, no ami foin maka halo ida-ne’e hanesan inisiu deit. Estadus Unidus mak
uniku doador boot liu itha mundu ba Kompromisu Merkadu COVAX nian, ho kontribuisaun osan
biliaun $4 ba GAVI hodi apoia COVAX. Ami sente orgullu tanba COVAX entrega ona dozes
vasinas 292,800 ba Timor-Leste. Ami mos fornese ona dozes vasinas ne’ebé seguru no efikaz liu
miliaun 500 ba GAVTI hodi distribui liuhusi COVAX.

Hanesan parte husi ami-nia kompromisu atu serbisu ho parseiru sira husi ASEAN hodi kombate
krize klimatika, ami anunsia ona programa foun sira ne’ebé apoia kreximentu ekondémiku no
ajuda alifia politika no investimentu sira ba iha dalan ida hodi limita totdl aumentu temperatura
globadl sae ba 1.5 grau Selsius. Programa hirak ne’e mos inklui hari’i parseria publiku-privada



hodi tulun empreza sira iha ASEAN atu bele adapta ba COVID-19, {6 apoiu ba empreza mikro,
ki’ik no médiu sira atu tulun sira hodi aproveita vantajen husi ekonomia dijital, fahe pratika di’ak
sira iha area hirak ne’ebé relasiona ho ICT (Teknolojia Informasaun no Komunikasaun) hanesan
komérsiu eletroniku ka seguransa sibernétika, no tulun rejiaun ne’e halo tranzisaun ba enerjia
moos. Ami hein atu haklean liutan ami-nia parseria no apoiu ba Timor-Leste hodi kombate krize
klimatika.

Lasus husi povu-ba-povu mak fator-xave ba ita-nia kooperasaun, no Estadus Unidus kontente atu
kontinua kolaborasaun pozitivu iha tinan barak nia laran ho sidadaun sira iha Sudeste Aziatiku.
Ami apoia jerasaun futura lideransa Timoroan no ASEAN livhusi Young Southeast Asian
Leaders Initiative ka Inisiativa Lider Foinsae sira iha Sudeste Aziadtika (YSEALI), ne’ebé inklui
interkdmbiu profisiondl no akadémiku, workshop no seminariu rejional, no seluk-seluk tan. Ami
mos ajuda daudaun rejiaun ida-ne’e nia foinsae sira hodi dezenvolve ideia inovadora sira hodi
haforsa interasaun siviku, habelar poténsia ekondémika, promove edukasaun, no rezolve dezafiu
ambiental sira liuvhusi YSEALI ninia programa Fini ba Futuru.

Estadus Unidus sei kontinua haluan liutdn ami-nia parseria estratéjika ho ASEAN hodi promove
dame, prosperiedade, no seguransa iha Indo-Pasifiku, no ami nafatin iha kompromisu hodi apoia
Timor-Leste nia integrasaun ba kompromisu rejional sira ne’ebé apoia esforsu hirak ne’e.

Ba objetivu ne’e, ami hein katak bele iha liutan interasaun adisional ne’ebé hamosu rezultadu
di’ak iha rejiaun ida-ne’e hafoin Vise Prezidente Harris ninia viajen ba Singapura no Vietname
iha semana kotuk hodi promove liutan ita-nia kooperasaun hasoru dezafiu urjente sira iha nivel
rejiondl no internasiondl, nune’e mos hakle’an liutan relasaun entre povu Amerikanu no povu
husi nasaun sira iha Sudeste Aziatiku.



